ՏԵՂԵԿԱՆՔ

«Հայաստանի Հանրապետության պետական և տարածքային կառավարման մարմինների ենթակայությամբ գործող թատերահամերգային, թանգարանային, սպորտային կազմակերպությունների և ժամանցային կենտրոնների էլեկտրոնային տոմսերի տեղեկատվական-հաշվարկային միասնական ավտոմատացված համակարգի ստեղծման, ներդրման և սպասարկման ծառայությունների գնման գործընթացի կազմակերպման մասին» Հայաստանի Հանրապետության կառավարության որոշման նախագծի մասին
	Առաջարկության հեղինակը

/ստացման ամսաթիվը/
	Առաջարկության և դիտողության պարզաբանումը
	ՀՀ մշակույթի նախարարության պարզաբանումները և հիմնավորումները

	ՀՀ տարածքային կառավարման և զարգացման նախարարություն

/10.05.2017թ.,  01/15.1/2789-17/
	Դիտողություններ և առաջարկություններ չունի:
	Ընդունվել է ի գիտություն:

	ՀՀ սպորտի և երիտասարդական հարցերի նախարարություն

/06.05.2017թ., 

1/07/583-17/
	Դիտողություններ և առաջարկություններ չունի:
	Ընդունվել է ի գիտություն:

	ՀՀ տրանսպորտի, կապի և տեղեկատվական տեխնոլոգիաների նախարարություն

/06.05.2017թ., 01/11.2/7439-17/
	Հայտնում են, որ որոշման նախագծում բացակայում են համակարգի ստեղծման, շահագործման և պահպանման վերաբերյալ տեխնիկական հիմնական բնութագրերը, նաև առկա չէ ծրագրի իրականացումը հիմնավորող որևէ վիճակագրական վերլուծություն:

Միաժամանակ հաշվի առնելով այն հանգամանքը, որ ՀՀ-ում ներկայումս գործում են տոմսերի էլեկտրոնային վաճառք ապահովող հայկական կազմակերպությունների կողմից մշակված համակարգեր, ուստի առաջարկում ենք նախագծով ստեղծել այնպիսի պայմաններ (նախագծում ներկայացված պահանջները սահմանափակում են Հայաստանի Հանրապետությունում գործող կազմակերպությունների մասնակցությունը մրցույթին)՝ վերջիններիս հնարավորություն տալով անհատական կամ կոլեկտիվ տարբերակով մասնակցելու իրականացվող մրցույթին:
	Չի ընդունվել: Կարգով սահմանված համակարգի ստեղծման, գործարկման և սպասարկման համար անհրաժեշտ է մանրամասն ուսումնասիրել բոլոր հնարավոր տարբերակները, որոնք պարզ կդառնան բացառապես նախաորակաորման փուլի ավարտին: Կարգի 23-րդ կետի համաձայն՝ նախաորակավորված մասնակիցների հետ բանակցությունների արդյունքում կմշակվեն  պատվիրատուի պահանջները բավարարող գնման առարկայի բնութագրերի մեկ կամ ավելի այլընտրանքային տարբերակներ և կհստակեցվեն նախընտրելի հայտատուին որոշելու համար համակարգին ներկայացվող պահանջների թե տեխնիկական և թե ֆինանսական բոլոր առանձնահատկությունները, որոնք կսահմանվեն Կարգի 4-րդ բաժնով սահմանված մրցույթի հրավերում և Կարգի 24-րդ կետի համաձայն կտրամադրվեն  նախաորակավորված մասնակիցներին: 
Ընդունվել է ի գիտություն: Նախագիծն ամենևին նպատակ չունի որևէ ձևով կաշկանդել կամ խոչընդոտել տեղական կազմակերպությունների մասնակցությունը նշված մրցույթին: Նախագծի իրականացման արդյունքում ստեղծվող, գործարկվող և սպասարկվող համակարգը իրենից ներկայացնելու է համապարփակ լուծում, որը հնարավորություն է տալու համախմբել և միավորել ՀՀ-ում գործող մի քանի տեսակի (թատերահամերգային, թանգարանային, սպորտային և ժամանցային) կազմակերպություններ՝ մեկ միասնական պրոցեսինգային կենտրոնի միջոցով: Միաժամանակ կարևոր է, որպեսզի մասնակիցներից յուրաքանչյուրը ի վիճակի լինի ապահովել տարբեր տեսակների առնվազն 100 կազմակերպությունների գործարկումն ու սպասարկումը: Ի դեպ նախագծով սահմանված պահանջները բավարարելու համար, մասնակիցները կարող են միավորել իրենց կարողությունները և հանդես գալ կոնսորցիումի միջոցով, որտեղ իրենցից յուրաքանչյուրը կարող է ապահովել համապատասխան ոլորտում գործող կազմակերպությունների գործարկումն ու սպասարկումը, դրան գումարելով մյուսի ֆինանսական կարողություններն ու մարդկային ռեսուրսները:

	ՀՀ արդարադատության նախարարություն

/03.05.2017թ., 01/14/7170-17/
	Հայաստանի Հանրապետության կառավարության որոշման նախագիծն անհրաժեշտ է ՀՀ արդարադատության նախարարություն ներկայացնել շահագրգիռ մարմինների կարծիքների հետ միասին՝ հաշվի առնելով «Իրավական ակտերի մասին» Հայաստանի Հանրապետության օրենքի 28-րդ և 31-րդ հոդվածների դրույթները:
	Ընդունվել է ի գիտություն:

	ՀՀ ֆինանսների նախարարություն

/12.05.2017թ., 

03/73-3/8210-17/
	Ուսումնասիրելով վերոնշյալ գրությամբ ներկայացված ՀՀ կառավարության որոշման  նախագիծը /այսուհետ` Նախագիծ/ առաջարկում ենք.

· Նախագծի 1-ին կետի 1-ին և 2-րդ ենթակետերը համապատասխանեցնել համապատասխանաբար N 1 և N 2 հավելվածների վերնագրերին,

· վերանայել Նախագծի 2-րդ կետում կատարված հղումը` նկատի ունենալով, որ ՀՀ կառավարության 04.05.2017թ. նիստի օրակարգում ընդգրկվել է «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումն ուժը կորցրած ճանաչելու մասին» ՀՀ կառավարության որոշման նախագիծը,

· Կարգի 3-րդ կետում <<Գնման ընթացակարգին>> պարբերությունը փոխարինել <<Երկրորդ փուլին>> պարբերությամբ,

· Կարգի 8-րդ կետի 1-ին ենթակետում «www.procurement.am» ինտերնետային կայքը փակագծերի մեջ գրել նաև հայերեն տառադարձությամբ` «Իրավական ակտերի մասին» ՀՀ օրենքի 36-րդ հոդվածի համաձայն,
· Կարգի <<II. Գնահատող հանձնաժողովը>> բաժնում նախատեսել դրույթներ այն մասին, թե ով պետք է հրավիրի և վարի գնահատող հանձնաժողովի նիստերը` գնահատող հանձնաժողովի նախագահի բացակայության դեպքում, ինչպես պետք է քվեարկեն գնահատող հանձնաժողովի անդամները, վերջիններիս ձայների  հավասարության դեպքում ում ձայնն է վճռորոշ լինելու, դեմ քվեարկած գնահատող հանձնաժողովի անդամի կողմից հատուկ կարծիք ներկայացնելու հնարավորությունը և այլն, 

· հստակեցնել Կարգի 8-րդ կետի 5-րդ ենթակետը և 13-րդ կետը,

· ներկայացնել լրացուցիչ հիմնավորումներ` Կարգի 15-րդ կետով մասնակիցներին ներկայացվող մասնակցության իրավունքի պահանջների վերաբերյալ,
· Կարգի 26-րդ կետի 6-րդ ենթակետում <<չափանիշները և միավորները>> բառերը փոխարինել <<չափանիշները և դրանց գնահատման ընթացքում շնորհվող առավելագույն միավորները>> բառերով, 

· Կարգի 26-րդ կետի 7-րդ ենթակետում <<ընդունման>> բառը փոխարինել <<ընդունման վերջնաժամկետի>> բառերով,

· հանել Կարգի 28-րդ կետի 5-րդ ենթակետը,

· Կարգի 39-րդ կետում <<սահմանված պահանջներին>> բառերը փոխարինել <<սահմանված պահանջներին և կատարում է ստացված առաջարկների գնահատում նախապես հաստատված գնահատման չափանիշներով և դրանց գնահատման ընթացքում շնորհվող առավելագույն միավորներով>> բառերով:

· Կարգի 40-րդ կետում «նախատեսված չափանիշներով» բառերը փոխարինել «նախատեսված չափանիշներով` շնորհելով համապատասխան միավորներ տվյալ չափանիշի համար սահմանված առավելագույն միավորների սահմաններում» բառերով,

· Կարգում նախատեսել դրույթ` գնահատականների կշռային միավորների հավասար հանրագումար ստանալու դեպքում նախընտրելի հայտատուին որոշելու վերաբերյալ:

Միաժամանակ, Նախագծին կից ներկայացված տեղեկանքում նշվում է, որ Նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի նախատեսվում, սակայն բացակայում է Նախագծի ֆինանսական գնահատականը, Նախագծով նախատեսվող միջոցառումների ֆինանսավորման աղբյուրները:
	· Ընդունվել է: Նախագծի համապատասխան դրույթները խմբագրվել են:
· Ընդունվել է: Նախագիծը խմբագրվել է:
· Ընդունվել է: Նախագծի նշված կետում կատարվել է փոփոխություն:

· Չի ընդունվել: Ինտերնետային կայքի անվանումը հայերեն տառադարձությամբ գրելու անհրաժեշտությունը չկա, քանի որ ինտերնետային կայքի հասցեն նախատեսված է  նաև «Գնումների մասին» ՀՀ օրենքի 2-րդ հոդվածի 1-ին մասի 14-րդ կետում:
· Ընդունվել է: Նախագծի 2-րդ բաժնում սահմանվել են համապատասխան դրույթներ:
· Ընդունվել է: Նախագծի նշված կետերը խմբագրվել են:

· Կարգի 15-րդ կետով սահմանված նախաորակաորման փուլում մասնակիցների որակավորմանը ներկայացվող պահանջները սահմանվել են ելնելով հետևյալ կարևորագույն նկատառումներից.

· նմանատիպ համակարգի ստեղծման, գործարկման և սպասարկման համար անհրաժեշտ է, որպեսզի մասնակիցն ի վիճակի լինի ապահովել նման մեծածավալ և բազմաֆունկցիոնալ համակարգի (շուրջ 100 թատերահամերգային, թանգարանային և սպորտային կազմակերպությունների միաժամանակյա գործարկում ու սպասարկում) շարունակական գործառնությունն ու տեխնիկական համատեղելիությունը, այդ իսկ պատճառով՝ մասնակիցներին ներկայացվում է առնվազն 10 տարվա փորձի և վերջին 3 տարիների ընթացքում անընդմեջ դրանց կառավարման, ծրագրային գործիքակազմի բարելավման և սպասարկման ծառայությունների մատուցման առկայության պահանջ.

· համակարգի ստեղծման, գործարկման և սպասարկման համար որևէ ֆինանսավորում պետական բյուջեից չի ակնկալվում, ավելին, այն ամբողջությամբ ենթակա է ֆինանսավորման հաղթողի կողմից, սեփական միջոցների հաշվին կամ լրացուցիչ ներդրումներ ներգրավելու հաշվին, ինչը նշանակում է, որ հաղթողն առնվազն պետք է ունենա համապատասխան ֆինանսական և մարդկային ռեսուրսներ: Նախնական գնահատականների համաձայն, նմանատիպ համակարգի ստեղծման, գործարկման և սպասարկման համար պահանջվող ֆինանսական միջոցները մի քանի անգամ գերազանցում են 50 000 000 (հիսուն միլիոն) ՀՀ դրամը կամ դրան համարժեք այլ արտարժույթով արտահայտված գումարը: Նպատակ ունենալով ընդառաջել և խթանել մասնակցությունը նշված նախագծին, նախնական հաշվարկների արդյունքում ստացված գումարը հնարավորինս նվազեցվել է մինչև 50 000 000 (հիսուն միլիոն) ՀՀ դրամ կամ դրան համարժեք այլ արտարժույթով արտահայտված գումարի չափով: Այն նվազագույն շեմն է, որը կարող է պահանջվել հաղթողից նշված համակարգը ստեղծելու, գործարկելու և սպասարկելու համար: Նախաորակաորման փուլում մասնակիցներից պահանջվող սահմանված գումարի առկայության մասին վկայող համապատասխան տեղեկանքի և վերջին երեք տարվա ընթացքում նմանատիպ համակարգերի ստեղծման, ներդրման և կառավարման ոլորտներում առնվազն 3 000 000 (երեք միլիոն) ԱՄՆ դոլար կամ դրան համարժեք այլ արժույթով արտահայտված գումարի չափով շրջանառություն ունենալու առկայությունը հնարավորություն կտա իրականացնել մասնակցի ֆինանսական ու գործառնական կարողությունները գնահատում: 

Տես նաև՝ ՀՀ տրանսպորտի, կապի և տեղեկատվական տեխնոլոգիաների նախարարության առաջարկության վերաբերյալ ներկայացված հիմնավորումները:
· Ընդունվել է: Նախագծի նշված կետում կատարվել է փոփոխություն:

· Ընդունվել է: Նախագծի նշված կետում կատարվել է փոփոխություն:

· Ընդունվել է: Նախագծի նշված ենթակետը շարադրվել է՝ «հրավերով նախատեսված այլ փաստաթղթեր (տեղեկություններ)»:

· Ընդունվել է: Նախագծի նշված կետում կատարվել է փոփոխություն:

· Ընդունվել է: Նախագծի նշված կետում կատարվել է փոփոխություն:

· Չի ընդունվել, քանի որ Կարգով սահմանված համակարգի ստեղծման, գործարկման և սպասարկման համար անհրաժեշտ է մանրամասն ուսումնասիրել բոլոր հնարավոր տարբերակները, որոնք պարզ կդառնան բացառապես նախաորակաորման փուլի ավարտին, երբ Կարգի 23-րդ կետի համաձայն՝ նախաորակավորված մասնակիցների հետ բանակցությունների արդյունքում կմաշակվեն  պատվիրատուի պահանջները բավարարող գնման առարկայի բնութագրերի մեկ կամ ավելի այլընտրանքային տարբերակներ և ավելի պարզ կդառնա նախընտրելի հայտատուին որոշելու համար համակարգին ներկայացվող պահանջների թե տեխնիկական և թե ֆինանսական բոլոր առանձնահատկությունները, իսկ Կարգի 24-րդ կետի համաձայն՝ նախաորակավորված մասնակիցներին տրամադրվում է վերջնական հրավեր:
Այդ նկատառումներից ելնելով Կարգի 46-րդ կետով սահմանված է, որ «Հաղթողի ճանաչման համար նախատեսված չափանիշները և հայտերի գնահատման կարգն ու պայմաններն ենթակա են սահմանման մրցույթի հրավերով, հիմք ընդունելով «Գնումների մասին» Հայաստանի Հանրապետության օրենքի պահանջները:

· Համակարգի ստեղծումը, ներդրումն ու սպասարկումն ակնկալվում է իրականացնել բացառապես հաղթողի սեփական միջոցների հաշվին կամ ներդրումներ ներգրավելու հաշվին:  Մեր կատարված ուսումնասիրությունների համաձայն, նշված Նախագծի իրականացման արդյունքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի նախատեսվում: 

	ՀՀ կրթության և գիտության նախարարություն

/12.05.2017թ., 

01/19.3/6077-17/
	Առաջարկություններ և դիտողություններ չունի: Միաժամանակ առաջարկում են նախարարության աշխատակազմի ղեկավարի տեղակալ Արա Էդոյանի թեկնածությունը՝ գնահատող հանձնաժողովի կազմում ընդգրկելու համար:
	Ընդունվել է ի գիտություն:

	ՀՀ բնապահպանության նախարարություն

/11.05.2017թ., 
1/04.3/10993-17/
	       Առաջարկություններ և առարկություններ չունի:
	Ընդունվել է ի գիտություն:

	ՀՀ ԿԱ  պետական եկամուտների կոմիտե

/11.05.2017թ., 

01/2-1/15840-17/
	Իրենց իրավասությունների շրջանակներում առաջարկություններ չունեն:
	Ընդունվել է ի գիտություն:

	ՀՀ ԿԱ  քաղաքաշինության պետական կոմիտե

/11.05.2017թ., 

01/18.1/2590-17/
	           Առաջարկություններ չունի:
	Ընդունվել է ի գիտություն:

	ՀՀ արդարադատության  նախարարություն

/02.06.2017թ., 01/14/9418-17/
	· Նախագծում «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ» բառերից հետո անհրաժեշտ է լրացնել «ՈՐՈՇՈՒՄ» բառը:

·       Նախագծի 1-ին  կետի 1-ին ենթակետով նախատեսվում է հաստատել ի թիվս այլ կազմակերպությունների նաև Հայաստանի Հանրապետության պետական և տարածքային կառավարման մարմինների ենթակայությամբ գործող ժամանցային կենտրոնների էլեկտրոնային տոմսերի տեղեկատվական-հաշվարկային միասնական ավտոմատացված համակարգի ստեղծման, ներդրման և սպասարկման ծառայությունների գնման մրցույթի անցկացման կարգը: Այս կապակցությամբ անհրաժեշտ է հստակեցնել, թե խոսքը բացի թատերա-համերգային, թանգարանային և սպորտային կազմակերպություններից, ինչ այլ «ժամանցային կենտրոնների» մասին է, որոնք Հայաստանի Հանրապետության պետական և տարածքային կառավարման մարմինների ենթակայության տակ են:
·   Նախագծի 2-րդ կետի դրույթներն անհրաժեշտ է խմբագրել՝ նկատի ունենալով ՀՀ կառավարության 2017 թվականի մայիսի 4-ի 526-Ն որոշման դրույթները, համաձայն որոնց  ուժը կորցրած է ճանաչվել ՀՀ կառավարության 2011 թվականի փետրվարի 10-ի N 168-Ն որոշումը: 

·    Նախագծի 1-ին կետի 1-ին ենթակետով հաստատվող N 1 հավելվածի կարգի /այսուհետ՝ կարգ/ 1-ին կետում «սահմանվում են» բառերն անհրաժեշտ է փոխարինել «կարգավորվում են» բառերով`  նկատի ունենալով «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասի պահանջները:

·     Կարգի 30-րդ կետում «վերջինիս այդ լիազորությունը վերապահված լինելու մասին փաստաթուղթ» բառերն անհրաժեշտ  է փոխարինել «լիազորագիր» բառով՝ համաձայն ՀՀ քաղաքացիական օրենսգրքի դրույթների:

·  Կարգի 33-րդ կետի 3-րդ ենթակետում «պարբերության» բառն անհրաժեշտ է փոխարինել «ենթակետի» բառով՝ նկատի ունենալով, որ խոսքը 33-րդ կետի 3-րդ ենթակետի մասին է:

·  Նախագծի 1-ին կետի 2-րդ ենթակետով հաստատվող N 2 հավելվածի ժամանակացույցի 1-ին կետի համաձայն նախատեսվում է էլեկտրոնային տոմսերի տեղեկատվական-հաշվարկային միասնական ավտոմատացված համակարգը Հայաստանի Հանրապետության պետական և տարածքային կառավարման մարմինների ենթակայությամբ գործող բոլոր թատերա-համերգային, թանգարանային, սպորտային կազմակերպություններում և ժամանցային կենտրոններում ստեղծել և ներդնել երեք փուլով, մինչդեռ ժամանակացույցի դրույթներում 3-րդ փուլին անդրադարձ չկա:
	Ընդունվել է: Նախագիծը խմբագրվել է:

Գործունեության տեսակներով ժամանցային կենտրոններ են հանդիսանում՝ մշակութային տները, գրադարանները, արգելոցները, կինոթատրոնները, ստեղծագործական կենտրոնները և այլ մշակութային կենտրոնները, որոնց համար նախատեսում ենք ներդնել էլեկտրոնային տոմսերի տեղեկատվական-հաշվարկային միասնական ավտոմատացված համակարգ: Մասնավորապես՝ ՀՀ մշակույթի նախարարության ենթակայության տակ գործում են հետևյալ ժամանցային կազմակերպությունները՝ «Հովհաննես Շարամբեյանի անվան ստեղծագործական կենտրոն» ՊՈԱԿ-ը, «Ստեփանավանի մշակույթի և ժամանցի կենտրոն» ՊՈԱԿ-ը, «Բեմարվեստի ազգային փորձարարական «Գոյ» կետրոն» ՊՈԱԿ-ը:
Ընդունվել է: Նախագիծը խմբագրվել է:
Ընդունվել է: Նախագիծը խմբագրվել է:
Ընդունվել է: Նախագիծը խմբագրվել է:
Ընդունվել է: Նախագիծը խմբագրվել է:
Ընդունվել է: Նախագիծը խմբագրվել է:

